
Nd. »3». Hlefndarálit

i hafnarlaga-málinu.

Nefndin er einhuga á þvi, að það sé hið brýnasta nauðsynjamál fyrir 
Reykjavík og fyrir alt landið, að trygg og góð höfn verði gerð i Reykjavik, er 
fullnægi nútiðar-kröfum. Göngum vér að þvi visu, eftir því sem fram hefir 
komið af skýringum um það mál, að með þvi móti geti flestur útlendur varn- 
ingur orðið með sama heildsöluverði hingað fluttur, eins og hann er nú i 
þeim bæjum eriendis, þar sem hann er alment hingað keyptur nú.

Þykir ekki þörí að fjölyrða í nefndaráliti þessu um þann hag, sem að 
þessu hlýtur að verða fyrir alt ísland; hversu það verður aðalsporið til aö gera 
verzlun landsins innlenda, auk ýmislegs hagræðis, er að þvi verður að öðru 
leyti. Þá þyrfti landssjóður engu til milfilandaferða að kosta, en að eins styðja 
standferðir, sem þá yrðu tíðari og reglubundnari en nú. Þá yrði kaupmönn- 
um út um land, sem veltufé hafa af skornum skamti, auðið að birgja sig héð- 
an að vörum smátt og smátt, eftir þvi sem selst og þörf kallar að.

Hins vegar vex nefndinni i augum að landssjóður leggi fram helming 
alls kostnaðar, og þykir sanngjarnara að beint tillag landssjóðs verði nokkru 
minna, en að hann ábyrgist aftur fyrir bæinn þeim mun hærri lántöku.

Lántöku-ábyrgðina teljum vér alveg hættulausa iandssjóði, en aðal- 
ástæðan til hennar sú, að bærinn getur fengið lánið með betri kjörum, ef 
landið ábyrgist, heldur en ef bærinn væri neyddur til að taka það á sína ábyrgð.

Vér leggjum þvi til:
1. að i stað 1. málsliðs 1. gr. komi: »TiI hafnargerðar í Reykjavík veitast 

úr landssjóði 600,000 kr. gegn þvi að Reykjavikurbær leggi fram kostn- 
aðinn að öðru leyti, væntanlega 1,000,000 króna.

2. að i 2. gr. komi; »1,000,000« i stað 800,000.
Einn nefndarmanna hefir áskilið sér óbundið atkvæði um breytingar- 

tillögu, er fram kynni koma, um tölu-upphæðir þessar.
Til orða kom í nefndinni, að landssjóði væri áskilinn tiltölulegur ágóði 

(við framlag sitt) af hreinum tekjum bæjarins af höfninni; en flestir voru þó



á því, að ekki bæri fram á það að fara, nema tillagshæð frumvarpsins héld-
ist óbreytt.

